
Hagaha nidaamka magdhawga shaqaalaha ee Minnesota ee 
dhimashada shaqada la xiriirta 
Wixii macluumaad dheeraad ah ee ku saabsan magdhawga shaqaalaha ama si aad 
dukumeentigan ugu aragto Español, Hmoob ama Soomaali, booqo dli.mn.gov/wceeguide 
ama sawir koodhka QR-ka. 

Hagahan wuxuu si kooban u sharxayaa sida sharciyada Minnesota ee hadda jira loogu dabaqo dhimashada 
shaqada la xiriirta ee dhacday Oktoobar 1, 1995, ama wixii ka dambeeyey. Waxaa loogu talagalay inuu bixiyo 
macluumaad aasaasi ah oo ku saabsan habka iyo dheefaha magdhawga shaqaalaha ee Minnesota. Ma aha 
sharaxaad dhammaystiran oo ku saabsan nidaamka magdhawga shaqaalaha, loomana jeedo inuu bixiyo talo 
sharci. 

1. Dheefaha la heli karo 

Marka shaqaale u dhinto shil shaqada la xiriira ama xanuun shaqada ka dhashay, waxaa jiri kara dheefaha 
magdhawga shaqaalaha oo la siin karo dadka ka badbaaday shaqaalaha ama hantida uu ka tegay shaqaaluhu. 
Dheefahan waxaa bixiya caymiska magdhawga shaqaalaha ee loo-shaqeeyaha ama loo-shaqeeyaha laftiisa 
haddii uu iskiis isu caymiyey.  

• Kharashaadka aaska waxaa la bixiyaa ilaa xadadka cayiman. 
• Dheefaha dadka ku tiirsanaa shaqaalaha waxaa la siin karaa xaaska ama sayga ka badbaaday, carruurta 

ama dadka kale ee ku tiirsanaa shaqaalaha. 
• Dhimashada shaqada la xiriirta ee dhacday Abriil 28, 2000, ama wixii ka dambeeyey, haddii shaqaaluhu 

dhinto isaga oo aan ka tegin xaas ama say, carruur ama dad kale oo ku tiirsanaa, hantida uu ka tegay 
shaqaalaha dhintay waxay xaq u leedahay lacag-bixin.  

2. Cidda lala xiriirayo si loo helo macluumaad dheeraad ah 
Haddii aad qabto su'aalo: 

• Shirkadda caymiska ee loo shaqeeyaha ayaa kaa jawaabi karta su'aalo badan.  
• La hadal qareen si aad talo sharci uga hesho sheegashada dheefaha dhimashada.  
• La xiriir Xarunta Caawinta Magdhawga Shaqaalaha ee Waaxda Shaqada iyo Warshadaha (DLI) 

helpdesk.dli@state.mn.us, 651-284-5005 (riix 3) ama 800-342-5354 (riix 3), inta u dhexeysa 8 subaxnimo 
iyo 4:30 galabnimo, Isniinta ilaa Jimcaha, ama la xiriir Xafiiska Dhexdhexaadiyaha Magdhawga 
Shaqaalaha dli.ombudsman@state.mn.us, 651-284-5013 ama 800-342-5354. 

3. Ilaha kale ee dhinacyada kale 

DLI waxay ku siin kartaa macluumaad dheeraad ah oo ku saabsan ilaha dhinacyada kaleee loogu talagalay dadka 
ku tiirsanaa shaqaalaha ee laga yaabo inay xaq u yeeshaan dheefo ka baxsan kuwa lagu bixiyo nidaamka 

magdhawga shaqaalaha ee Minnesota. DLI ma maamusho mana hawlgeliso hay'ad, adeeg ama ilo dhinac 
saddexaad ah oo lagu bixiyo agabka dheeraadka ah ee hagahan, mas'uulna kama aha waxa ku jira, saxnaanta 
ama fikradaha ay muujiyaan. Tixraaca hay'ad, adeeg ama ilo gaar ah oo dhinac saddexaad ah waxaa loogu 
talagalay oo keliya macluumaadka iyo fududaynta dadweynaha, mana aha taageero ama talo-bixin ay DLI u 
fidinayso. Iyadoo la raacayo heerarka DLI ee ilaalinta asturnaanta diiwaannada la xiriira sheegashooyinka 
magdhawga shaqaalaha, DLI ma siin doonto mana shaacin doonto xogta gaarka ah ama la ilaaliyo ee ku jirta 
faylkaaga magdhawga shaqaalaha hay'ad, adeeg ama ilo dhinac saddexaad ah, ilaa dadka ku tiirsanaa 
shaqaalaha ee ka badbaaday ay si cad u oggolaadaan ama sharcigu si kale u oggolaado. 

